
1. HyRjE

Në këtë raport të punës një vjeçare, janë prezantuar vetëm disa prej aktiviteteve të zhvilluara gjatë 
vitit 2015-të, të Agjencisë për Arsim dhe Aftësim Profesional dhe Arsim për të Rritur (AAAPARr). 
Synimet e këtij institucion për vitin e ardhshëm 2016-të, janë shumë më ambicioze dhe më 
gjithëpërfshirëse. Kjo për faktin se mbaron edhe faza pilote e këtij institucioni. 
Erasmo Roterdami nuk ka thënë kotë se “Shpresa kryesore e një kombi, qëndron në edukimin e 
drejtë të të rinjve të tij”. Kështu që, Arsimi Profesional është bazë e përparimit ekonomik dhe e 
reformimit social.  Kuptohet që AAP është shumë më i shtrenjtë dhe është e vështir të përballohet 
kostoja e tij, në krahasim me arsimin e përgjithshëm. Për faktin qe, për  një nxënës, ky arsim kushton 
gati katër herë më shumë se arsimi i përgjithshëm, sepse investimet në pajisje laboratorike, dhe 
për klasat e praktikës profesionale, janë kolosale. 

Por, dituria nuk ka vlerë, përveç nëse atë dituri e fut në praktikë. Dhe çdo shtim i diturisë së vërtetë 
është shtim i fuqisë njerëzore, sepse AAP  furnizon tregun me të gjithë profesionistët e mesëm, që 
janë motori i çdo ekonomie sa i përket burimeve njerëzore.
Arsimi profesional dhe zhvillimi i aftësive nuk janë më koncepte të huaja për Kosovën. Në fakt 
ato janë alternativat e vërteta dhe të nevojshme, që premtojnë për të përmirësuar perspektivat 
e punësimit, veçanërisht për të rinjtë. Por, për të arritur këtë, kërkon përpjekje të përbashkëta të 
institucioneve të ndryshme dhe të shumë aktorëve.
Kështu që, investimi në Arsimin Profesional, është investim në ekonomin e vendit. Por, për të 
arritur këtë, duhet të krijojmë kuadro sipas standardeve Evropianë, që të kemi profesionist jo 
vetëm për tregun vendor, por edhe për atë Evropian.  

Me propozim të Ministrisë së Arsimit, Shkencës dhe Teknologjisë (MASHT), dhe duke u bazuar me  
Ligjin nr. 04/l-138 për Arsimin dhe Aftësimin Profesional, neni 13, Qeveria e Republikës së Kosovës, 
ka themeluar Agjencinë për Arsim dhe Aftësim Profesional dhe Arsim për të Rritur (AAAPARr),  e 
cila është përgjegjëse për administrim dhe udhëheqjen e Institucioneve të Arsimit dhe Aftësimit 
Profesional dhe për të Rritur (IAAPRr); 

2. STRuKTuRA ORGANIzATIVE, ORGANOGRAMI DHE  
     FjALIMET NGA DREjTuESIT E AAAPARR-Së

2.1 Struktura Organizative

Në fazën pilote AAAPARr  2014/16 , sipas Marrëveshjeve te  Bashkëpunimit me Kryetarët e 
Komunave, ka nën menaxhim katër Qendra të Kompetencës dhe dy shkolla profesionale:

 SH.M.L. T ’’11 Marsi’’ në Prizren;
 SH.M.L.P ’’Shtjëfen Gjeçovi” në Prishtinë; 
 Qendrën e Kompetencës në Skenderaj;
 Qendrën e Kompetencës në Malishevë
 Qendrën e Kompetencës në Ferizaj;
 Qendrën e Kompetencës në Prizren.



AGJENCIA  PËR  ARSIM  DHE  AFTËSIM  PROFESIONAL  DHE  ARSIM  PËR  TË  RRITUR
   AGENCIA ZA PROFESIONALNO OBRAZOVANJE I OSPOSOBLAVANJE I OBRAZOVANJE ZA ODRASLE

AGENCY FOR VOCATIONAL EDUCATION AND TRAINING AND ADULT EDUCATION
10

2.2 Organogrami i AAAPARr-së

Republika e Kosovës                                

MINISTRIA E ARSIMIT, SHKENCËS DHE E TEKNOLOGJISË 

AGJENCIA PËR ARSIM DHE AFTËSIM PROFESIONAL DHE ARSIM PËR TË RRITUR
AGENCIA ZA PROFESIONALNO OBRAZOVANJE I OSPOSOBLAVANJE I OBRAZOVANJE ZA ODRASLE

Republika Kosova - Republic of Kosovo

SH.M.L. T ’’11 Marsi’’
Prizren

SH.M.L.P ’’Shtjëfen Gjeçovi’’  
Prishtinë

Drejtimi: Elektroteknikë
Profilet:
TIT (Telekom)
Dizajn softverik
Informatikë
Instalues Elektrik
Makina Elektrike
Komunikime Audio dhe 
Video
Drejtimi: Makineri 
Profilet:
Automekanik
Iinstalues i Ujësjellësit dhe
Kanalizimit
Metalpunues
Instalues i Ngrohjes dhe
Klimatizimit
Drejtimi: Ndërtimtari 
Profilet:
Arkitekturë
Gjeodezi 
Drejtimi: Arte
Profilet:
Dizajn i tekstilitdhe
veshjeve
Dizajn grafik
Dizajn enterier
Drejtimi: Transport dhe
Trafik
Profilet:
Trafik Rrugor

Qendra e Kompetencës
Skenderaj

Qendra e Kompetencës
Malishevë

Qendra e Kompetencës
Ferizaj

Qendra e Kompetencës
Prizren

Drejtimi: Ndërtimtari e lartë
Profilet: 
Beton punues
Murator dhe pllakashtrues
Zdrukthëtar (me punë të
kulmit)
Llamarinë punues dhe 
punues metali
Ngjyrë punues
Drejtimi: Ndërtimtari e ulët 
Profilet: 
Ndërtues i rrugëve
Montues i gypave dhe 
ndërtues i kanaleve
Punëtor pejsazhi
Drejtimi: Energji, klimatizim
dhe mjedis
Profilet: 
Instalues i ujit, sanitarive
dhe sistemeve të energjisë
Instalues elektrik
Instalues i ngrohjes dhe 
kondicionimit të ajrit
Drejtimi: Arkitekturë
Profilet:
Arkitekturë
Drejtimi: Arte
Profilet: 
Dizajn enterieri
Dizajn mode 

Drejtimi: Makineri
Profilet: 
Dirigjim kompjuterik i 
makinave
Metalpunues
Automekanik
Instalues i Ngrohjes dhe
Klimatizimit
Iinstalues i Ujësjellësit dhe
Kanalizimit
Saldator

Drejtimi: Tekstil
Profilet: 
Konfeksioner
Rrobaqepës

Drejtimi: Transport dhe
Trafik
Profilet: 
Trafik Rrugor
Transport Rrugor
Lëvizje e trenave
Tërheqje e trenave
Drejtues i trenave

Qendra e AAAPARr-së

Drejtimi: Ekonomi
Profilet:
Shitje dhe Marketing
Banka dhe Sherbime te 
Sigurimeve
Logjistik dhe Operim ne 
Magazine
Drejtimi: Administratë
Profilet:
Sherbime te zyres dhe te 
Administrates
Sherbime te TIK-ut
Drejtimi: Tregti dhe Hoteleri
Profilet:
Hoteleri dhe Sherbime te 
Turizmit

Drejtimi: Ekonomi
Profilet: 
Nëpunës finance
Nëpunës për zhvillimin e 
burimeve njerëzore
Nëpunës marketingu
Nëpunës industrie

Drejtimi: Tregti
Profilet: 
Tregti shumicë pakicë
Nëpunës eksport-importi

Drejtimi: Turizëm
Profilet:
Udhëheqës i udhëtimeve dhe
grupeve turistike
Asistent në zyrën e 
informimit
Asistent në organizimin e 
ngjarjeve

Drejtimi: Shëndetësi
Profilet:
Audiometrist
Asistent i Kujdesit Social 
dhe Shëndetësor
Asistent i Ortopedisë
Teknik i Ortoprotetikës
Teknik dentar
Teknik i Farmacisë
Teknik i Optikës
Asistent i Sigurisë
Ushqimore dhe Dietat

2.3 Fjala e drejtuesve të AAAPARr-së
           
                 

2.3.1. Arsimi Profesional në funksion të zhvillimit ekonomik

zhvillimi ekonomik i një vendi varet nga shkathtësitë që kanë njerëzit që jetojnë në atë vend. 
Prandaj, bota ka kthyer vëmendjen në një masë të madhe kah arsimi dhe aftësimi profesional, 
segment ky që përgatitë për tregun e punës njerëz me shkathtësi të veçanta për profesione të 
ndryshme.
Edhe Kosova, respektivisht Ministria e Arsimit, Shkencës dhe Teknologjisë ka vënë në prioritet të 
politikave arsimore zhvillimin e arsimit dhe aftësimit profesional. Në këtë drejtim, lidhja e këtij 
segmenti të arsimit me tregun e punës është i domosdoshëm, sepse vetëm kështu do të ndjekim 
praktikat më të mira dhe do të përmbushim standardet e kërkuara evropiane. E ardhmja ekonomike 
e Kosovës varet shumë nga arsimimi që iu ofrojmë sot nxënësve tanë të arsimit profesional. Me 
arsimimin e duhur dhe cilësor, jo vetëm që do të sigurojmë të ardhme të mirë ekonomike për 
vendin tonë, por duke qenë se kemi popullsinë më të re në Evropë, do të jemi të gatshëm t’i 
ofrojmë njerëz kompetent edhe tregut evropian. MAShT tashmë ka lidhur marrëveshje të shumta 
me institucione e organizata vendore e ndërkombëtare, të cilat së bashku me partnerët që kanë 
përkrahur me vite të tëra arsimin profesional, do t’i japin energji të reja këtij segmenti të arsimit. 

Hysen BytyÇi, 
Kryetar i Këshillit Drejtues të AAAPARr-së 

Në mesin e hapave që po ndërmerr MAShT për përmirësimin e sektorit të Arsimit dhe Aftësimit 
Profesional, vitin e kaluar është krijuar edhe Agjencia e Arsimit dhe Aftësimit Profesional dhe 
Arsimit për të Rritur (AAAPARr), institucion ky, i cili ka para vetes një detyrë të vështirë të përafrimit 
të arsimit profesional me vendet e zhvilluara. Në këtë drejtim, rruga drejtë suksesit po fillohet të 
ndihet!

Synimet parësore të AAAPARr-së janë të:

 zhvillojë kualifikime të bazuara në kompetencat dhe rezultatet e të nxënit gjithmonë  
    të lidhur me edukimin dhe me nevojat e tregut të punës;

 zhvillojë një sistem të arsimit dhe aftësimit profesional i cili siguron të mësuarit 
    gjatë gjithë jetës dhe mobilitetit;

 Definoj rolin e mësimdhënësve të orientuar në rezultatet e të mësuarit;
 Krijoj një sistemi të sigurimit të cilësisë.

2.3.1. AAAPARR - efekt me favore për reformimin e AAP-së

Në sfond të nocionit Agjenci e Arsimit dhe Aftësimit Profesional  dhe Arsimit për të Rritur është 
aspirata që përmbajtja e kurrikulës-programeve profesionale, standardeve të profesionit, dhe e 
kualifikimeve të profesionit dhe mision është bashkërendimi e organizimi i synimeve e objektivave 
për krijimin e favoreve që të rinjve t’u mundësojë hyrjen në tregun e punës dhe të ndërtojnë 
sukses në karrierën e tyre të zgjedhur ose avancim drejt arsimimit të mëtejshëm. Përmbajtja e 
aktiviteteve dhe veprimtarisë e funksioneve të këtij institucioni të ri të Republikës së Kosovës 
garanton dhe siguron konsistencë profesionale në zbatimin e programeve profesionale në tërë 
Kosovën dhe është një standard që u mundëson individëve të rinj të bëhen pjesëmarrës aktiv në 
tregun e punës.
Kërkesat e tregut gjithnjë e më të larmishëm të punës do të duhej të rezultonin në ofrimin e 
fuqisë punëtore të arsimuar mirë dhe të aftë për punë. Andaj, ky institucion synim ka  që t’u 
përgjigjet presioneve ekonomike globale. Andaj, objektiv i këtij institucioni është qe efekti i 
këtyre ndryshimeve globale të jetë përballje si një sfidë e shekullit të ri në rrafshin e AAP-së për ne! 
Roli ynë në arsimin dhe aftësimin profesional qe të ndihmojmë në  sigurinë që shkathtësitë 
dhe njohuritë që të rinjtë i fitojnë në shkollat profesionale të jenë në përputhje me nevojat e 
ekonomisë dhe me ndryshimet e tregut të punës si dhe të arrihen në kohën e duhur. zhvillimi i 
profilit të AAAPARR-së është i orientuar në drejtim të shndërrimit të këtij institucioni  në “trurin 
“i AAP-së..  Profili i AAAPARR-së është në ndërtim e formësim e sipër në synim për identifikimin 

Ragip gjOSHi, 
Drejtor i përgjithshëm 

sistematik të ndryshimeve të mundshme në nen sektor të AAP dhe të nevojave eventuale për 
shkathtësi të reja. Profili i AAAPARR-së, gjithashtu, shqyrton ofertën e punës dhe, në veçanti, 
verifikon nëse oferta aktuale e programeve arsimore profesionale është në harmoni me nevojat 
e punëdhënësve dhe të ndihmojë në hartimin e politikave arsimore profesionale  të bazuara 
në fakte të verifikueshme. Puna njëvjeçare ka nxjerrë në fokus domosdoshmërinë e fuqizimit 
dhe funksionalizimit të mëtejmë të këtij institucioni imideiat dhe të munguar në tërë areolën 
e AAP-së në Kosovë. Vizioni ynë për vitin që po vjen është të kryhet një studim krahasimtar me 
vendet e rajonit ,i cili do t’i paraprin hartimit të Ligjit mbi këtë institucion, qe të kemi të definuar 
e përkufizuar sa më të qartë rolin e Divizionit të AAP-së, rolin e Autoritetit Kombëtar dhe rolin e 
Agjencisë së AAPARR-së, lidhur me kurrkulën, standardet e profesioneve, zhvillimin e standardit 
profesional, hartimit të kualifikimeve, hulumtimit të tregut të punës, të analizohen e shënohen 
rezultatet e të nxënit dhe të përpilohet një kurrikul adekuat. Shpeshherë, aktiviteti ynë ka nxjerrë 
në spikamë tundimin për të filluar menjëherë përgatitjen e një reformimi të thellë e përmbajtjesor 
të nënsistemit të AAP-së, dhe në të vërtetë është koha për bashkërendim e fuqizim. Disa aktorë të 
këtij nen sektori mbase  janë të bindur se deri në themelimin e këtij institucioni nga të tjerët  ka 
pasur paqartësi në disa kompetenca, por ka pasur edhe disa fusha të pambuluara nga autoritetet 
shtetërore. 

Andaj AAAPARR  ka për objektiv qe të jetë në qendër të perspektives  ekonomike të Kosovës. 
Prandaj, baza e mirë analitike, prodhimi i dokumenteve strategjike dhe profesionale të cilat i 
siguron aktiviteti i Agjencisë është komponenti thelbësor i punës sonë. Për ofruesit e AAP-së, 
Agjencia garanton  se komponentët bazë dhe  detyrë kyçe e stafit të AAAPARR-së, bashkë me 
Këshillin Drejtues ,këshillat sektoriale, dhe shkollat do te jenë në pajtim me nenin 13 të Ligjit për 
Arsimin Profesional dhe gjithë politikave dhe dokumenteve dhe akteve qe do të burojnë nga 
MASHT. Prandaj dhe pritet që Agjencia të jetë promotor i reformimit të tërësishëm të AAP-së dhe 
me mbështetjen e fuqishme të MAShT-it nga  puna e produktet e saj  të përfitojnë më së shumti 
jo vetëm shfrytëzuesit ,por e gjithë shoqëria jonë.

3. FuSHë VEPRIMTARIA E AGjENCISë PëR ARSIM  
    DHE AFTëSIM PROFESIONAL DHE ARSIM PëR 
    Të RRITuR (AAAPARR)

Roli i këtij Institucioni gjatë vitit 2015 ishte përqendruar në zhvillimin e standardeve të kualifikimeve 
bazuar edhe në nivelet dhe përshkruesit përkatës të KKK, si dhe të garantojë cilësinë në AAP 
përmes këtyre segmenteve:  

 Mbështetja e ofruesve për kualifikimin e drejtuesve e mësuesve, në zhvillimin e materialeve 
    ndihmëse, aspekte të procesit të vlerësimit të nxënësve, etj.

 zhvillon veprimtari kërkimore në internet dhe burime të tjera lidhur me profesionet dhe 
    zhvillimet në tregun e punës në tërësi;

 Harton dhe rishikon standardet e profesioneve;
 Harton dhe rishikon programet e nivelit qendror (për kualifikime afatgjata dhe kurse afatshkurtra);
 Harton materiale mësimore dhe programe orientuese të teksteve mësimore për arsimin 

   profesional dhe arsimin e të rriturve;
 Harton programet kombëtare për kualifikimin e mësuesve/instruktorëve;
 Administron procedurat për kualifikimin e vazhduar  të mësuesve të lëndëve profesionale dhe 

    instruktorëve të praktikave profesionale në sistemin e AAP-së;
 Mbështet ofruesit e AAP-së për aspekte të ndryshme të vlerësimit të nxënësit;
 Përgatit udhëzues metodologjik në mbështetje të hartimit dhe rishikimit të dokumenteve 

    zhvillimore që lidhen më kualifikimet profesionale.

3.1 Aktivitetet e tjera të AAAPARr-së

AAAPARR ka hartuar planin për zhvillimin e sistemit të kualifikimeve, përfshirë mekanizmat 
financiarë dhe buxhetorë, në bashkëpunim me departamentet dhe ministrinë përkatëse. Ky 
departament do të marrë rol në menaxhimin e ofertës së kualifikimeve profesionale që lidhet me 
koordinimin e racionalizimin e ofruesve dhe të ofertës, sistemin e menaxhimit në nivel ofruesi, 
planifikimin e burimeve (burime njerëzore, financiare, ndërtesa e pajisje, etj), mekanizmin e 

financimit, etj.  Gjithashtu ky institucion duhet të mundësojë prodhimin e mekanizmave për të 
mbështetur sistemin e AFP-së, të tilla si: forcimi i kapaciteteve për të prodhuar dhe përdorur të 
dhëna të sistemit të AP, mbështetje për individët përfitues në AP (shërbime të orientimit dhe 
këshillimit për karrierë, marketing, etj.

Funksionet kryesore përfshijnë:

•	 Rregullimi dhe menaxhimi i ofruesve dhe i modaliteteve te kualifikimeve te ofruara  në 
sistem –kurse afatshkurtra, pas te mesëm, arsim profesional, etj),

•	 Planifikimi i burimeve në AAP-së (burime njerëzore, infrastruktura,  mjete monetare, etj), 
•	 zhvillimi i rregulloreve për operimin e ofruesve, si dhe mbështetje për zhvillimin e 

kapaciteteve të ofruesve të AAP me qëllim arritjen e objektivave te tyre (rekrutimi, zhvillimi 
profesional),

•	 Mbikëqyrja dhe monitorimi i ofruesve të AAP, 
•	 Marrëdhëniet me biznesin,
•	 Shërbime për përfituesit e AAP-së-individët (orientim dhe këshillim, grupe në nevojë),
•	 Informacioni dhe statistika të AAP,
•	 Komunikimi, promocioni dhe koordinimi i projekteve te fushës AAP-së,

3.2 Synimet kryesore të AAAPARr

Pas fazës pilote, synimet e Agjencisë janë në zhvillimin e AAP-së në përputhje me standardet 
Evropiane, krijimin e kuadrove me shkathtësi të duhura për të konkurruar jo vetëm në tregun 
vendor por edhe atë ndërkombëtar në 4 QK (Skenderaj, Malishevë, Ferizaj dhe Prizren) si dhe dy 
shkolla të mesme të larta profesionale në Republikën e Kosovës( Shtjefën Gjeqovi” në Prishtinë 
dhe “11 Marsi” në Prizren”). 
1. Te vazhdoj me përmirësimin dhe ndërtimin e proceseve menaxhuese për Personelin, Financat 

dhe Objektet e shkollave partnere konform bazës ligjore, për zhvillimin e një mekanizmi të 
qëndrueshëm për funksionimin e sistemit të AAP për të ardhmen e afërt;

2. Të jetë udhërrëfyes për përmirësimin e punës praktike dhe lidhjeve me ekonominë;
3. Të rishikoj kurrikulat konform Kornizës së Re të Kurrikulit;

4. Të mundësoj aftësimin e lidershipit/menaxhmentit (udhëheqje arsimore), mësimdhënësve 
për çështje pedagogjike dhe zhvillimin e metodologjisë së programeve për arsim për të rritur;

5. Të bashkëpunoj për përgatitjen, zhvillimin dhe  metodologjinë e hartimit të standardeve të 
profesioneve, zhvillimin e materialeve mësimore dhe arritjen e kualifikimeve profesionale me 
bartësit relevant;

6. Promovimin e AAAPARr-së përmes medieve, organizimit të aktiviteteve të ndryshme;
7. zbaton rekomandimet e KAAPRr ( Këshillit të Arsimit dhe Aftësimit Profesional dhe Arsimit 

për te Rritur;
8. Bashkëpunon me  partnerët social dhe aktorët tjerë relevant në sistemin arsimor;
9. Programet e softuerit për menaxhimin e shkollave;
10. Përgatitë  projekt propozimet për projektet e BE-së dhe fondeve tjera ndërkombëtare dhe 

merr pjesë në aktivitete ndërkombëtare, si pjesë e zhvillimit të vazhdueshëm profesional të 
AAAPARr-së;

11.  Përpunon dhe Koordinon  informatat brenda zyrës qendrore të AAAP.

4. REALIzIMI I PuNëTORIVE

4.1 Orientim në karrierë për nxënësit e shkollave të mesme

Agjencia për Arsim dhe Aftësim Profesional dhe Arsim për të Rritur (AAAPARr), në bashkëpunim 
me organizatën zvicerane “Basic Check”, organizuan Konferencën “Testi i orientimit në karrierë - e 
ardhmja më e ndritshme e kompetencës profesionale në Kosovë”.

Në këtë konferencë ishte edhe ministri i Arsimit, Shkencës dhe Teknologjisë, z. Arsim Bajrami, 
i cili ka theksuar se arsimi dhe edukimi është një prioritet kombëtar i Republikës së Kosovës. 
Ndër të tjera, ministri Bajrami, vlerësoi se arsimi profesional është një e arritur e madhe e sistemit  
edukativ, që do të ndihmojë në 3 segmente: në krijimin e një tregu të mirë të punës kombëtar 
dhe rajonal, në sigurimin e kuadrove të aftësuara dhe impuls i zhvillimit ekonomik, si dhe në 
stabilizimin e arsimit të lartë.

Ndërsa, drejtori i përgjithshëm Agjencisë për Arsim dhe Aftësim Profesional dhe Arsim për të 
Rritur, z. Ragip Gjoshi ka theksuar se testi i orientimit në karrierë “Basic Check” është një test 
neutral i aftësive të nxënësve. Ai vlerësoi se ky test është një ndër investimet e domosdoshme 
në arsimin profesional për shumë arsye, e që do të ndikojë në ngritjen e cilësisë në arsim. 
Kurse praktikat të cilat janë marrë nga shteti i zvicrës, sipas tij do ta ndihmojnë sistemin 
arsimor në Kosovë në mënyrë që të rinjtë të orientohen në karrierë. Sipas Gjoshit,  ky test  
zgjat 2 orë e gjysmë dhe përbëhet prej detyrave mendore nga fusha e gjuhës, detyrave 
mendore me përmbajtje nga fushat tjera kurrikulare, nga matematika, gjuha angleze si dhe 
detyra praktike.
z. Paul Knoblauch, zv/rektor në Shkollën Profesionale në Arau të zvicrës, theksoi se 80 për qind 
e nxënësve janë të orientuar kah arsimi profesional, e që llogaritet si vendi me papunësinë 
më të vogël.

4.2 ministri Bajrami përkrah fuqizimin e AAAPARr-në

Ministri i Arsimit, Shkencës dhe Teknologjisë, z. Arsim Bajrami mori pjesë në punëtorinë 
“Bashkërendimi i aktiviteteve te reformave te AAP-s”, organizuar nga Agjencia e Arsim dhe 
Aftësim Profesional dhe Arsim për të Rritur (AAAPARr),  ku është diskutuar në zhvillimin e arsimit 
profesional në Kosovë.

Ministri Bajrami, duke folur për zhvillimin e arsimit profesional në Kosovë, ka theksuar se  në 
kuadër të reformave që Qeveria e Kosovës është duke zhvilluar në arsimin para universitar,  
rëndësi të veçantë i është kushtuar zhvillimit të arsimit profesional dhe përshtatjes së tij me 
nevojat e zhvillimit ekonomik dhe të tregut të punës. “Në programin e Qeverisë së Kosovës, arsimi 
profesional zë vend qendror në tri segmente: në caktimin e standardeve kombëtare të arsimit 
profesional, në lidhjen e arsimit profesional me planin kombëtar të zhvillimit ekonomik dhe në 
përshtatjen e arsimit profesional me nevojat e tregut të punës”, theksoi ministri Bajrami. 

Po ashtu ka shprehur përkrahjen e tij për AAAPARr-në, si dhe nevojën e hartimit të një Kurrikule 
të përshtatshme për shkollat profesionale, dhe krijimin e partneritetit mes shkollës dhe biznesit. 

 Ndërsa z. Ragip Gjoshi, drejtor i përgjithshëm i AAAPARr-së ka theksuar se misioni i Agjencisë  për 
AAP-se  dhe ARR është që t’i japë një shtysë dhe mbështetje të fuqishme zhvillimit të AAP-së në 
Republikën e Kosovës, në përputhje me standardet evropiane.

Në përmbushje të qëllimit, Agjencia siç ka deklaruar z. Gjoshi synon të arrijë zhvillimin dhe 
reformimin e AAP-së në lidhje me nevojat e teknologjisë moderne, tregun e punës dhe zhvillimit 
social të vendit.
 “Sigurimin e partneritetit social në të gjitha nivelet dhe në të gjitha fazat e planifikimit, zhvillimit 
dhe zbatimit të programeve të APP-së ; Integrimin e arsimit, formimit dhe punës në këndvështrimin 
e të  mësuarit gjatë  gjithë jetës; zhvillimin e dimensionit evropian të AAP-së, duke siguruar një 
transparencë të kualifikimeve dhe përafrimit të kompetencave me tregun e përbashkët evropian”, 
ka theksuar Gjoshi.

4.3 Përshtatja e rregulloreve me kornizat ligjore

është mbajtur punëtoria për ‘‘Rregulloren mbi shkollimin profesional për mekanik / mekanik të 
servisimit të automjeteve“, organizuar nga Agjencia për Arsim dhe Aftësim Profesional dhe Arsim 
për të Rritur (AAAPARR). Qëllimi i kësaj punëtorie ishte Rishikimi i rregullores dhe përshtatja me 
kornizat ligjore ne fuqi.

Pjesëmarrës në këtë punëtori ishin përfaqësues të Ministrisë së Arsimit, Shkencës dhe Teknologjisë, 
Ministrisë së Punës dhe Mirëqenies Sociale, përfaqësues të Odes Ekonomike të Kosovës, GIz-it 
dhe përfaqësues të shkollave.

 

zyrtarja e AAAPARr-së, znj.  Fikrije zymberi duke folur për ecurinë e punës së deritanishme sa i 
përket përpilimit të rregullores dhe përshtatjes së saj me kornizat ligjore qe janë ne fuqi, me theks 
te veçantë ka potencua rregullimin i provimeve përfundimtare pas shkalles se parë dhe te dytë te 
arsimit profesional sipas uA.

Pjesëmarrësit në këtë punëtori kanë kërkuar që të rishikohet edhe njëherë rregullorja që i takon 
vetëm fushës se Aftësimit apo sistemit te AAP  në Kosovë në tërësi; Të hartohet Rregullorja për 
kurse afatshkurtra modulare si dhe të përgatitet udhëzimi administrativ që rregullon çështjen e 
sistemit dual qe parashihet edhe me ligj.

4.4 Roli i Këshillit të Shkollës

është mbajtur punëtoria lidhur me fuqizimin e rolit dhe funksionimit të Këshillit të Shkollës, me 
qëllim të dhënies së kontributit për mbarëvajtjen dhe funksionimin e Qendrave te Kompetencës, 
si dhe shkollave tjera partnere  të AAAPARr-së drejt ndërtimit të  autonomisë, duke marrë si bazë 
udhëzimin Administrativ ekzistues dhe draft propozimin e përgatitur nga AAAPARr dhe Lux/
Development. 

 

z. Hysen Bytyqi, këshilltar i ministrit të MASHT-it duke shfaqur interesimin e ministrit z. Arsim 
Bajrami për bashkëpunim dhe përkrahje të Agjencisë për Arsim dhe Aftësim Profesional dhe 
Arsim për të Rritur, ka thënë se mundësit e punësimit të të rinjve janë më të mëdha përmes 
AAP-së. “Në Raportin e Progresit thuhet se AAP ka mbetur mbrapa. Kjo nuk është e vërtet, sepse 
janë bërë hapa pozitiv në AAP, por me siguri që ato informata janë të shumë viteve më parë”, ka 
theksuar Bytyqi.
Ndërsa drejtori i përgjithshëm i AAAPARr-së z. Ragip Gjoshi ka theksuar se roli i Këshillit Drejtues 
duhet të fuqizohet, dhe se sipas tij autonomia e shkollës fuqizohet atëherë kur të merr shkolla 
vetë qeverisjen. “Qëllimi është se ne kemi bërë disa hapa për një udhëzim Administrativ që do t’ia 
propozojmë ministrit z. Arsim Bajrami”, ka theksuar Gjoshi.
Ndërsa, Daniele Passalacqua nga Lux/Development ka theksuar se qëllimi është që të bëhen hapa 
pozitiv në këtë drejtim. “Agjencia është një institucion shumë i rëndësishëm në evoluimin e AAP-
së”, ka theksuar Passalacqua.

4.5 Praktika Profesionale dhe lidhja me ekonominë

është mbajtur Punëtoria në bashkëpunim me Lux/Development, lidhur me hartimin e një strategjie 
për zhvillimin e shkathtësive në dy sektor: shëndetësi  dhe ekonomi, angazhimi i bartësve relevant 
në procese, formimi i grupit punues dhe mundësia e financimit nga Lux Development.
Pjesëmarrësit kanë rekomanduar që të bëhet përgatitja e përmbajtjeve të marrëveshjeve me 
bizneset për të gjitha shkollat partnere; Përcaktimi i kritereve për nxënësit që do të realizojnë 
praktiken profesionale brenda dhe jashtë vendit si dhe të bëhet përshkrimi i punës së zëvendës 
drejtorëve /mësimdhënësve që merren me bashkëpunimin shkollë /ndërmarrje.

4.6 Konferenca Kombëtare për Arsimin dhe Aftësimin Profesional të Kosovës

Ministri i Arsimit, Shkencës dhe Teknologjisë z Arsim Bajrami mori pjesë në Konferencën 
Kombëtare për Arsimin dhe Aftësimin Profesional të Kosovës “AAAPARr Mision për Reformimin e 
AAP-së”, e organizuar nga Agjencia e Arsimit dhe Aftësimit Profesional dhe Arsimit për të Rritur, 
në bashkëpunim me Agjencinë e Arsimit dhe Formimit Profesional të Republikës së Shqipërisë. 
Organizimi i kësaj konference ka për qëllim kontributin për reformimin sa më të plotë dhe më të 
suksesshëm të Arsimit dhe Aftësimit Profesional dhe Arsimit për  të Rritur në Kosovë.

Ministri Bajrami, pasi elaboroi funksionin dhe punën e institucioneve në zhvillimin dhe avancimin 
e arsimit profesional dhe përshtatjen e tij me kërkesat e tregut të punës, tha se kjo konferencë do 
të kontribuojë në rishikimin e politikave të Ministrisë së Arsimit, duke qenë se ka ardhur koha për 
shkurtim të afatit të pilotimeve dhe ndërtimit të institucioneve të mirëfillta, të cilat i përshpejtojnë 
zhvillimet në këtë sektorë. “Viti i ardhshëm do të jetë kthesë e rëndësishme për Arsimin Profesional 
sepse do të punojmë në  ndërtimin standardeve në Arsimin Profesional, do të hartojmë kurrikulën 

e përshtatshme, do të angazhohemi në sigurimin e teksteve dhe trajnimin e mësimdhënësve, si 
dhe do të nënshkruajmë marrëveshje me kompanitë dhe bizneset, në mënyrë që të mundësojmë 
mësimin dual të nxënësve. Shkollat profesionale kanë nevojë për mbështetje institucionale sepse 
këto shkolla kanë kosto”, theksoi ministri Bajrami. Minisri Bajrami po ashtu ripërsëriti synimin e 
Ministrisë së Arsimit për decentralizmin e kompetencave dhe autonominë financiare të shkollave. 
Ndër të tjera, ministri Bajrami theksoi rëndësinë e zhvillimit të arsimit profesional, si mundësi e 
mirë për punësim dhe zhvillim ekonomik.

Ndërsa, drejtori i përgjithshëm i AAAPARr, z. Ragip Gjoshi foli për rolin e agjencisë, si institucion i 
cili u mundëson të rinjve të bëhen pjesëmarrës aktiv në tregun e punës. Gjoshi shprehu besimin 
e tij se, rezultatet e kësaj konference  do të mundësojnë profilizimin e duhur të AAAPARr pas 1 
shtatorit të vitit 2016. Në konferencë morën pjesë edhe përfaqësues të institucioneve të ndryshme 
që merren me Arsim dhe Aftësim Profesional, përfaqësues te shkollave profesionale, përfaqësues 
nga AAP e Republikës së Shqipërisë, donatorë, ekspert vendor dhe ndërkombëtar të kësaj fushe.

5. NGRITjA E KAPACITETEVE Të AAAPARR-Së

5.1. trajnimet për udhëheqësit e shkollave

Agjencia për Arsim dhe Aftësim Profesional dhe Arsim për të Rritur (AAAPARr), në bashkëpunim 
me GIz-in gjerman, kanë organizuar trajnimet edhe për menaxhmentin e gjashtë shkollave 
partnere, për drejtorët dhe zëvendës drejtorët.  

 

Për këto trajnime, GIz kishte sjell në Kosovë trajner profesionist, ndërsa gjatë këtyre trajnimeve 
janë dhënë ide të ndryshme sa i përket mënyrës së udhëheqjes së një institucioni shkollor. 
Organizimin e Shkollës;
Vlerësimin e personelit; 
Organizimi i punës për udhëheqësit Shkollave.

5.2. trajnimi i mësimdhënësve nga QeK-Ferizaj  në gjermani

Në kuadër të projektit mbështetës për Qendrën e Kompetencës në Ferizaj, Heimerer Akademie 
nga data 11.05.15 deri me 22.05.2015, organizoi trajnim për mësimdhënëset e kësaj qendre  në 
shkollat Heimerer në Augsburg dhe Munih. Në trajnim morën pjesë gjashtë mësimdhënëse të 
dy profileve, që janë pjesë e projektit develo PPP “Asistent i Kujdesit Social-Shëndetësor” dhe 
“Asistent i Sigurisë ushqimore dhe Dietave”. 

Gjatë këtyre ditëve të trajnimit, pjesë e trajnimit të mësimdhënëseve ka qenë edhe hospitimi i 
orëve mësimore, ku mësimdhënëset ishin të shpërndara në grupe të vogla në orë mësimore të 
ndryshme, ku hasën në metodologji dhe qasje të ndryshme të realizimit të orës mësimore.
Gjithashtu me mbështetjen e Lux-Development janë dërguar për trajnim në Slloveni 11 
mësimdhënës nga QEK - Ferizaj, të cilët janë trajnuar dhe kanë vizituar institucione të ndryshme, 
si fabrikën për prodhimin e Materialeve Dentare INTERDENT. Nga kjo vizitë mësimdhënësit kanë 
marr njohuri për përdorimin e pajisjeve të reja dentare me të cilat disponon shkolla. 

5.3. trajnimet për metodikë didaktikë dhe didaktik  Profesionale

Më qëllim të ngritjes profesionale të mësimdhënësve të shkollave partnere, Agjencia për Arsim 
dhe Aftësim Profesional dhe Arsim për të Rritur (AAAPARr), ka organizuar gjatë muajve qershor 
dhe korrik, trajnimet për Metodikë Didaktikë dhe Didaktikë  Profesionale për mësimdhënësit 
e shkollave SH.M.L.T ’’11 Marsi’’ në Prizren ; SH.M.L.P ’’Shtjëfen Gjeçovi’’ në Prishtinë; Qendra e 
Kompetencës në Skenderaj; Qendra e Kompetencës në Ferizaj; si dhe të Qendrës e Kompetencës 
në Malishevë.

Këto trajnime janë realizuar nga trajnerët :

1. Binak Gërguri
2. Xhelal Susuri
3. Ejup zariqi
4. Besim Avdimetaj 

Ndërsa pas trajnimit, zyrtarët e AAAPARr-së së bashku me trajnerët kanë bërë ndarjen e 
189 certifikatave për mësimdhënësit që janë trajnuar për Metodikë Didaktike dhe Didaktikë 
Profesionale.

5.4. trajnimet në bashkëpunim me lux/development

Lux/Development është një nga partnerët më serioz të AAAPARr-së.  Dhe në kuadër të 
bashkëpunimit të këtyre dy institucioneve, gjatë vitit 2015 janë organizuar disa trajnime për stafin 
mnaxhues të shkollave si dhe te mësimdhënësve. 

trajnimet për drejtor 

 udhëheqja në Arsim (modulet e MASHT)
 Monitorim dhe Vlerësim
 Trajnime nga eksperti ndërkombëtar për menaxhimin dhe sigurimin e cilësisë së QK-ve
 ECDL

trajnimet për mësimdhënës dhe instruktorë

 Metodikë Didaktikë
 Didaktikë Profesionale
 ECDL
 Trajnime specifike lidhur me profesionin

5.5. trajnimi i stafit për Free Balance (SimFK)

Pas kërkesave të Agjencisë dërguar në Ministri te Financave për trajnim dhe certifikim të stafit, 
kemi marrë përgjigje pozitive nga ana e Ministria e Financave (MF). Kështu që, gjatë vitit 2015 stafi 
i Agjencisë për Arsim dhe Aftësim Profesional dhe Arsim për të Rritur (AAAPARr), është trajnuar  
dhe certifikuar nga trajnerët e Ministrisë së Financave, për programin e Free Balance në Sistemin 
Informativ për Menaxhim Financiar dhe Kontroll (SIMFK). Pas suksesit të arritur në këtë trajnim, 
Agjencia në bashkëpunim me MF ka bërë instalimin e sistemit te Fre Balance në zyrat e Agjencisë. 
Ky sistem ka mundësuar lehtësimin e shpenzimit te parasë publike, është hetuar efikasitet ne 
shkolla tona partnere në raport kur kanë qenë me komuna, drejtoret e shkollave tani janë shumë 
me autonom ne shpenzimin e buxhetit te tyre. Kryerja e pagesave bëhet në një afat shumë te 
shpejtë në krahasim me komuna, ku shkollat kanë pritur deri në 2-3 muaj për ekzekutim të një 
pagese, kurse ne Agjenci tash e tutje pagesat kryhen më së shumti brenda javës. 

zyrtarët e certifikuar për qasje në Free Balace janë si më poshtë:

 Abetare Shabanaj- zyrtare për nën alokim 
 Abetare Shabanaj; Marigonë Selmani - zyrtare zotuese 
 Mendohije Krelani – zyrtare Shpenzues  
 Liridona Shala – zyrtare Certifikuese 
 Valbona Balaj – zyrtare për Pranim të Mallit
 Xhevahire Pllana – zyrtare për të Hyra
 Musa Veseli nga QK Skenderaj - zyrtarë i regjistrimit të pasurisë
 Blerina zhupi nga SH.M.L. T  ’’11 Marsi’’ Prizren” - zyrtare zotuese

5.6. trajnimi për Arsimin e të Rriturve

Agjencia për Arsim dhe Aftësim Profesional dhe Arsim për të Rritur (AAAPARR), në bashkëpunim 
me Organizatën DVV Internacional, kanë organizuar trajnimin e bazuara ne Curriculum GlobALE 
për 30 mësimdhënës të shkollave partnere. 

Gjatë këtij trajnimi është fokusuar veçanërisht ne modulin 1 dhe 2 te cilat janë te përfshira në 
Curriculum GlobALE.
                                                                                 
Ndërsa, gjate vitit te ardhshëm (gjatë  muajit Mars 2016 ) do të vazhdojmë me persona te njëjtë, 
edhe trajnimin për modulet tjera te specifikuara ne Programin e trajnimeve te Curriculum GlobALE. 
Pas përfundimit të trajnimit, pjesëmarrësit janë pajisur me certifikata. 

5.7. trajnimi për Sigurimin e cilësisë

Autoriteti Kombëtar i Kualifikimeve (AKK) ne bashkëpunimin me Agjencinë për Arsim dhe Aftësim 
Profesional dhe Arsim për te Rritur (AAAPARR),  ka organizuar trajnimin për Sigurim të Cilësisë, me 
temën “Mentorimi ne sistemin e AAP-së”, dhe “Qëllimi i Mentorimit dhe verifikimit të brendshëm”. 

Në fund, kandidatët janë pajisur me certifikata për trajnimin përkatës. 

6. AAAPARR  PjESëMARRëSE Në ARENëN 
     NDëRKOMBëTARE

6.1. vizita në torino të italisë
Në punëtorinë një javore organizuar nga /ILO/Cedefop / ETF  në Torino të Italisë “Trajnim për 
financimin e zhvillimit të  shkathtësive”, ishin pjesëmarrës përfaqësuesja e Agjencisë për Arsim 
dhe Aftësim Profesional dhe Arsim për të Rritur, znj. Fikrije zymberi, zyrtare  profesionale për 
çështje pedagogjike, Bashkim Hyseni, drejtor i Qendrës së Kompetencës në Ferizaj, Edona 
Turtulla-Rada, zv. drejtoresh e Qendrës së  Kompetencës në Prizren, si dhe Afërdita jaha nga 
MASHT-i.  Pjesëmarrja e përfaqësuesve nga Kosova është realizuar me mbështetjen e projekti  
Lux/Develpment. 

 
  

Në këtë punëtori, janë  identifikuar prioritetet dhe  iniciativat për ngritjen e kapaciteteve në fushën 
e financimit të trajnimeve, anët e pozitive dhe dobësitë e mekanizmave të mëdha financuese.  
Gjithashtu, në punëtorin dy javore “Akademia për zhvillim të shkathtësive”, që është mbajtur në 
Torino të Italisë, organizua nga ekipi i / ILO-s, me një program i cili përfshinte  një gamë të gjerë 
të përvojave teknike dhe Ndërkombëtare, ishin pjesëmarrës edhe përfaqësuesit nga Kosova: znj. 
Fikrije zymberi zyrtare  profesionale për çështje Pedagogjike në AAPARr-së ; z. Veton Alihajdari, 
koordinator për zyrën Qendrore të Firmave Virtuale /praktike në MASHT; si dhe dy zëvendës 
drejtoret e Qendrës së Kompetencës në Prizren, znj.Edona Rada- Turtulla dhe z. Luan Sopi. 

Pjesëmarrjen e përfaqësuesve në këtë event e ka përkrahur projekti i Lux/ Development brenda 
MASHT-it.

Objektivi i përgjithshëm i kësaj akademie ishte ngritja e njohurive të pjesëmarrësve, për 
të përmirësuar rëndësinë, efektivitetin dhe efikasitetin e sistemeve të tyre, të zhvillimit të 
shkathtësive, politikave dhe programeve të ngjashme për t’iu përgjigjur nevojave individuale, të 
shoqërisë dhe ekonomisë.

6.2. Bashkëpunimi me Agjencinë e AAP-së të Kroacisë

Përfaqësues të institucioneve të Kosovës, ishin në një vizitë studimore në Kroaci, e cila është 
përkrahur nga organizata gjermane DVV/ Internacional.
Qëllimi i vizitës ishte informimi rreth sistemit të arsimit për të rritur në Kroaci, dhe këmbimi i 
përvojave në këtë sferë.  Kurse nga Agjencia për Arsim dhe Aftësim Profesional dhe Arsim për 
të Rritur ishin pjesëmarrës nga AAAPARr-ja.  z. Ragip Gjoshi drejtor i përgjithshëm;  znj. Fikrije 
zymberi, zyrtare profesionale për çështje pedagogjike; znj. Liridona Shala koordinatore si dhe znj. 
Abetare Shabanaj zyrtare financiare. 
 

gjatë kësaj vizite  u informuam për:

  Sistemin e arsimit për të rritur në Kroaci (pasqyrë kronologjike e sistemit të zhvillimit, Aktet 
ligjore dhe rregulloret), prezantimin e të cilit e bëri Mario Vuçiq, shef i zhvillimit dhe Sistemit të 
Sigurimit të Cilësisë për Arsimin e të Rriturve;

  Promovimin e arsimit për të rritur dhe të mësuarit gjatë gjithë jetës me projektet dhe ngjarjet 
e organizuara nga Agjencia;

  Me punën e Departamentit për zhvillim dhe sigurim të cilësisë të sistemit të arsimit për të 
rritur (programet e arsimit të të rriturve, mbikëqyrjen profesionale të institucioneve, trajnimin 
e arsimimit të të rriturve,  me AzuP - bazën e të dhënave).

  Kurse nga Kosova, drejtori i përgjithshëm i AAAPARr z. Ragip Gjoshi i njoftoi për  sistemin e AAP 
në Kosovë dhe për themelimin e Agjencisë. 

u vizituan tri institucione për arsimin e të rriturve në zagreb si :

  universiteti “Petar zrinski”, në të cilin zbatoheshin programe në Ekonomi, Administrim Biznesi 
dhe Ndërmarrësi ku në këtë takim u prezantua puna dhe shembuj të praktikës së mirë;

  Kolegjin “Algjebra College” (universiteti IT), ku po ashtu prezantua puna dhe shembuj të 
praktikës së mirë;

  Shkolla Bujqësore në zagreb, ku në fushë veprimtarinë e saj e kishte arsimin e të rriturve.   
 

6.3. nxënësit nga Kosova pjesë e Olimpiadës në Shqipëri

Me ftesë të Ministrisë së Mirëqenies Sociale dhe Rinisë, për herë të parë nxënësit e Kosovës morën 
pjesë në eventin ”Olimpiada e Aftësive Profesionale 2015”, në Shqipëri me datën 8 Maj. 
Pjesëmarrës në këtë Olimpiadë ishin nxënësit e dy shkollave partnere të Agjencisë për Arsim dhe 
Aftësim Profesional dhe Arsim për të Rritur (AAAPARr), ata të Sh. M.L.T. “11 Marsi” nga Prizren 
me drejtimin e Pikturës, kurse nga Qendra e Kompetencës në Skenderaj me drejtimet: Instalues i 
sistemeve Termohidraulike; Ndërtim dhe Elektroteknikë.

 

 

Në këtë event morën pjesë gjithsej 49 ekipe me 270 konkurrent, të cilët kanë demonstruar njohurit 
e tyre teorike dhe praktike në këto drejtime: Instalues i sistemeve termohidraulike; Ndërtim; 
Bujqësi (Kopshtari); Përpunim Druri; Elektroteknikë (Instalime Elektrike civile dhe industriale); 
Teknologji e informacionit dhe komunikimit (TIK) dhe Pikturë. 

Ky event vjetor më i madhi për Arsimin dhe Formimin Profesional në Shqipëri, organizohet 
në kuadër të veprimtarive për promovimin e Arsimit dhe Formimit Profesional, me nismë të 
Kompanisë MEGATEK, duke pasur mbështetjen e Ministrisë së Mirëqenies Sociale dhe Rinisë, 
Ministrisë së Arsimit dhe Sporteve dhe partnerëve të tjerë. 

6.4. Pjesëmarrja e përfaqësuesve të Kosovës në Akademinë Rajonale

Për herë të parë Kosova është ftuar në Akademinë Rajonale Andragogjike e nënta (9) me radhë e 
cila u mbajt në Podgoricë, Mali i zi.
Qëllimi i kësaj Akademie ishte prezantimi i sistemit të arsimit profesional dhe arsimit për të 
rritur, (pasqyrë kronologjike e sistemit të zhvillimit, aktet ligjore dhe rregulloret,  prezantimi i 
statistikave të të punësuarve, statistika e të pa punëve etj), si dhe  këmbimi përvojave të vendeve 
pjesëmarrëse.  
Sistemin arsimor të Arsimit Profesional dhe Arsimit të të Rriturve nga Kosova e prezantuan 
Valbona Fetiu- Mjeku nga Ministria e Arsimit, Shkencës dhe Teknologjisë,  jehona Namani- Rexha 
nga Ministria e Punës dhe Mirëqenies Sociale si dhe Mendohije Krelani nga Agjencia për Arsim 
dhe Aftësim Profesional, dhe Arsim për të Rritur. \

Pjesëmarrësit në Akademinë Rajonale Andragogjike

në këtë akademi ishin pjesëmarrëse këto shtete: 
- Kosova;  
- Mali i zi;                                                                     
- Bosnja dhe Hercegovina; 
- Kroacia;  
- Maqedonia; 
- Serbia 

Organizatoret:

Hapja e Akademisë

Ne hapje të kësaj Akademie ishte prezent edhe ministri i Malit të zi, z. Predrag Boshkoviq, i cili 
pjesëmarrësve u uroi mirëseardhje dhe shprehu gatishmërinë e bashkëpunimit për të përmirësuar 
sistemin e arsimit. Gjithashtu, prezent ishin edhe z. Dushko Rajkoviq, drejtor i Qendrës për Arsim 
Profesional, si dhe  znj. Vukiç jelic, drejtoresh e Shërbimit të Punësimit. 

Gjithashtu janë vizituar Qendra për Informim dhe këshillim – CIPS si dhe Qendrën PAMARK i 
arsimit për të rritur.

6.5. Bashkëpunimi në mes të Agjencive të AAP-së së maqedonisë dhe Kosovës

Përfaqësues të Institucioneve të ndryshme të Kosovës, ishin për një vizitë studimore në Shkup/
Maqedoni të organizuar nga DVV/International. Qëllimi i kësaj vizite ishte këmbimi i përvojave te 
mira ne fushën e arsimit te rriturve, si mbështetje e arsimit terë jetësor dhe zbatimi i ”Curriculum 
Globale”.

  

Shembuj te praktikave të mira ne fushën e tillë, ishin tek Qendra për Arsimin e Rriturve, ne Qendrën 
për Arsim terë jetësor, në Fakultetit Filozofik, si dhe ne shkollën profesionale te komunikacionit ku 
ofrohej edhe niveli post sekondar.

6.6. vazhdimi i bashkëpunimit në mes të Agjencive  
         të AAP-së së maqedonisë dhe Kosovës

Përfaqësues të Ministrisë së Arsimit nga Maqedonia si z. Bardhyl Tushi; z.Agim Rushiti si dhe 
përfaqësues të institucioneve të ndryshme të Arsimit,  znj. Lindita Qazimi  drejtoresh e Qendrës 
për Arsimin e të Rriturve  etj, kanë vizituar drejtorin dhe zyrtarët e AAAPARr-së. Qëllimi i kësaj 
vizite ishte  shkëmbimi i njohurive, të shembuj të mirë praktikë dhe mundësitë për bashkëpunim 
në fushën e arsimit të të rriturve në mes të Maqedonisë dhe Kosovës.

  
  

6.7. Projekti ‘’Promovimi i Punësimit të të Rinjve’’

Në kuadër të projektit “Promovimi i Punësimit të të Rinjve”, një delegacion i të rinjve nga Serbia dhe 
Kosova janë takuar me z. Ragip Gjoshin, drejtori i përgjithshëm i Agjencisë për Arsim dhe Aftësim 
Profesional dhe Arsim për të Rritur dhe stafin e këtij institucioni. z. Gjoshi para të pranishmëve ka 
bërë një prezantim për AAP-në dhe qëllimin e AAAPARR-së. 
Ky është një projekt i financuar nga Bashkimi Evropian. Projekti është duke u implementuar nga tri 
organizata, të cilat janë: Fondi i Beogradit për Përsosmëri Politike, Instituti i Prishtinës për Studime 
Politike dhe Community Building Mitrovica – CBM. Ky projekt përfshin 6 komuna, prej të cilave 
tri nga Kosova, Peja, Prizreni dhe Mitrovica, dhe tri nga Serbia, Leskovc, Vranje dhe Nish. Ideja e 
projektit është identifikimi dhe nxitja e praktikave të mira të cilat ndikojnë në rritjen e punësimit 
të të rinjve.

6.8. vizita e përfaqësuesve nga Suedia

Një delegacion i përberë nga drejtor të shkollave të mesme të komunave të Ängelholmit, 
Kristianstadit dhe Laholmit nga shteti Suedez, si janë z. Linus Sillov; z.Tobias Fahlen; znj. Eva 
Eriksson dhe mësimdhënës shqiptarë dhe Suedez : z.Xhevat Isufi; z. Sylejman Berisha; znj.Hava 
Limani; znj. Florinda Fejza; z. Haki Behrami; z. Faik Avdyli; znj. Lennart Eriksson etj, kanë vizituar 
drejtorin dhe stafin e AAAPARr-së. Qëllimi i kësaj vizite ishte njohja rreth punës së këtij institucioni, 
si dhe rreth Arsimit Profesional dhe Arsimit të të Rriturve në Kosovë. z. Ragip Gjoshi, drejtor i 
përgjithshëm i Agjencionit, ka falënderuar delegacionin suedez për ndihmën që shteti i tyre ka 
dhënë për Kosovën. Kujtojmë që në vitin 2014 përfaqësuesit e AAAPARr-së, ishin në një  vizitë në 
Suedi, ku vizituan shkolla të ndryshme profesionale.

6.9. AAAPARr aplikon për anëtarsim në evBB 

Drejtori i përgjithshëm i Agjencisë për Arsim dhe Aftësim Profesional dhe Arsim për të Rritur (AAAPARr) 
z. Ragip Gjoshi, dhe z. Agron Hajdari anëtar i Bordit të Agjencisë, me ftesë të Asociacionit Evropian 
të institucioneve të Arsimit dhe Aftësimit Profesional (EVBB), kanë marrë pjesë në konferencën 
e 19 të këtij asociacioni të titulluar “Aftësimi dhe Kompetencat për Punësim dhe zhvillim”. 
Konferenca është organizuar nga EVBB, nën patronatin e Parlamentit Evropian dhe mbështetur 
nga Përfaqësia e Shtetit të Hesenit në Bashkimin Evropian në Bruksel.
AAAPARr në muajin korrik të vitit 2015 ka aplikuar për anëtarësim në këtë asociacion, dhe si 
rezultat i këtij konkurrimi është ftuar të merr pjesë në asamblenë e përgjithshme të 19-të të këtij 
asociacioni dhe në konferencën vjetore të organizuar në muajin tetor. 

Asambleja e Përgjithshme e EVBB-së në mbledhjen e saj të rregullt vjetore, në parim ka aprovuar 
aplikimin e AAAPARr-së për të qenë anëtare e plotë e EVBB-së, dhe në janar të viti 2016 presidiumi 
i EVBB-së do të miratojë kërkesën tonë të plotë për anëtarësim.

Përfitimet e AAAPARr-së nga anëtarësimi në evBB

AAAPARr menjë herë pas aprovimit në parim nga asambleja e përgjithshme e EVBB-së dhe pas 
aprovimit të plotë në janar do të përfitoj nga projektet e EVBB-së. Për më shumë shih http://www.
evbb.eu/ProjekteThemen/projekteListe.php 

7. AKTIVITETET E NDRySHME

7.1. ministri Bajrami përkrah Qendrat e Kompetencës

Ministri i Arsimit, Shkencës dhe Teknologjisë, z. Arsim Bajrami ka vizituar Qendrën e Kompetencës 
në Ferizaj dhe atë të Malishevës, që janë shkolla partnere të Agjencisë për Arsim dhe Aftësim 
Profesional dhe Arsim për të Rritur (AAAPARr).  Ministri Bajrami këto Qendra i ka quajtur si një 
shkollë model i mësimit profesional, ndërsa ka premtuar mbështetje e tij si ministër i Arsimit.  
“Arsimi Profesional është një prioritet i Qeverisë së Republikës së Kosovës. Të bëjmë një riorientim, 
që njerëzit të shkollohen në Shkollat e zanateve dhe të shkojmë drejt standardeve Evropiane, dhe 
të investojmë në ekonominë e vendit”, ka theksuar Bajrami. 

Ndërsa, z. Ragip Gjoshi, drejtor i përgjithshëm i Agjencisë ka theksuar se të gjitha Qendrat e 
Kompetencës meritojnë të jenë Qendra Kombëtare. “është mirë që të mendohet edhe për nivelin 
e pestë, sepse këto Qendra janë shpresë për ekonominë e vendit”, ka theksuar Gjoshi. 

Edhe kryetari i Ferizajt, z. Muharem Svarqa dhe ai i Malishevës, z. Ragip Begaj, kanë kërkuar nga 
ministri Bajrami, mbështetje më të madhe për rritjen e cilësisë në mësimin profesional.

 

Gjatë vitit 2015, zyrtarët e AAAPARr-së kanë vizituar shkollat partnere, ku për së afërmi janë 
njoftuar për zhvillimet e ndryshme. 

7.2. Shkollat profesionale të mos shihen si nënçmuese

Ragip Gjoshi, drejtor i përgjithshëm i Agjencisë për Arsim dhe Aftësim Profesional dhe Arsim për të 
Rritur (AAAPARr), ka theksuar se shkollat profesionale nuk duhet të shihen si nënçmuese. Kështu 
Gjoshi deklaroi para anëtarëve të Komisionit për Arsim, Shkencë, Teknologji, Kulturë, Rini dhe 
Sport të Kuvendit të Republikës së Kosovës, ku gjatë këtij raportimi është diskutuar rreth AAP-së.  

Gjoshi ka theksuar se konceptit të arsimit profesional në Kosovë i duhet ndryshim rrënjësor. “Ne 
e kemi shumë keq çështjen e ndërlidhjes së ekonomisë me arsimin profesional. Vuajmë prej 
konceptit socialist të organizmit të arsimit profesional, por që të ndodhë një ndryshim rrënjësor, 
unë e kërkoj mbështetjen tuaj”, ka deklaruari Gjoshi. Gjithashtu ka kërkuar  ndihmën e komisionit 
që të ndryshohet mentaliteti i shikimit të shkollave profesionale si nënçmuese. “Në zvicër e dini 
se një nxënës paguhet gati sa një punëtor në arsimin ku e mban praktikën profesionale. Një ditë 
ka mësim teorik, 4 ditë ka mësim praktik”, ka theksuar drejtori i AAAPARr-së duke treguar kështu 
një shembull evropian ku shkollat profesionale trajtohen me seriozitet.
Ndërsa, anëtarët e këtij Komisioni, në krye me kryetarin z. Nait Hasani, kanë shprehur gatishmërinë 
e tyre për të ndihmuar këtë institucion, duke theksuar se Arsimi Profesional në Kosovë është 
shumë i rëndësishëm dhe duhet përkrahur nga institucionet përkatëse. 

7.3. Punësimi përmes Arsimit Profesional

Në Qendrën Informative dhe Kulturore të BE-së në Prishtinë, është diskutuar mbi inkurajimin e 
punësimin të të rinjve përmes AAP-së, në kuadër të fushatës së saj për zhvillim ekonomik.
Ragip Gjoshi, drejtor i përgjithshëm i Agjencisë për Arsim dhe Aftësim Profesional dhe Arsim për 
të Rritur (AAAPARr), ka theksuar se përmes Arsimit Profesional, është një mundësi e veçantë për 
punësimin e të rinjve dhe për vetë punësim . “Neve si shtet na duhet një veprim unik për kthimin e 
mendjes nga kjo sferë e arsimimit sepse arsimi është vetë ekonomi dhe ekonomia është arsimim”, 
ka theksuar Gjoshi.

Ndërsa, Argjentina Grazhdani nga projekti “Swiss Cooperation”, ka thënë se duhet të merret 
seriozisht punësimi i të rinjve. “Sepse përndryshe do të kemi një bum social. Ndoshta jo sivjet, por 
ekzistojnë rreziqet. Ekziston një presion nga të rinjtë tanë të cilët kërkojnë që të mbijetojnë në 
këtë vend” tha ajo.
 Edhe Muhamet Abdyli, zyrtar ligjor në Departamentin e Arsimit ne Komunën e Prishtinës ka 
shtuar se për çdo vit shkollor, nxënësit dhe prindërit orientohen në gjimnaze e jo në shkolla 
profesionale. Sipas tij gjysma e këtyre të rinjve mbesin pa punë për arsye se duhet të vazhdojnë 
shkollimin e mëtutjeshëm. Në Komunën e Prishtinës sipas tij janë rreth 46 për qind e nxënësve të 
regjistruar në shkolla profesionale, ndërsa pjesa tjetër në gjimnaze.  

7.4. Konfirmohet vazhdimi i bashkëpunimit gjermani-Kosovë

Ministri i Arsimit, Shkencës dhe Teknologjisë, z. Arsim Bajrami, z. Ragip Gjoshi, drejtor i përgjithshëm 
i AAAPARr-së, ministri gjerman për Bashkëpunim Ekonomik dhe zhvillim, z. Gerd Muller, së bashku 
me një delegacion të përfaqësuesve të ekonomisë gjermane, si dhe Ambasadori i Kosovës në 
Gjermani, z. Skender Xhakaliu, Ambasadorja e Gjermanisë në Kosovë, znj. Angelica Viets kanë 
vizituar shkollën profesionale “Shtjefën Gjeçovi” në Prishtinë. Ata kanë vizituar punëtoritë e 
profesionit të automekanikes në këtë shkollë.

Ministri Bajrami falënderoi Qeverinë Gjermane për ndihmën që ka dhënë në vazhdimësi për 
sektorin e arsimit, sidomos në arsimin profesional. Ai theksoi se orientimi i AAP-së në është kah 
modeli gjerman, i cili siguron njerëz kompetent që mund të kontribuojnë në zhvillimin e vendit. 
“Në kuadër të reformave që po bëjmë në arsim, arsimi profesional është prioritet, sepse përmes 
këtij segmenti të arsimit sigurojmë punësim. Pra, edhe zbusim papunësinë, por edhe krijojmë 
njerëz të aftë në profesione dhe zanate të caktuara, të cilat janë të domosdoshme për zhvillimin 
ekonomik të vendit”, tha ministri Bajrami.

Ndërsa, ministri Muller ka theksuar se Gjermania dhe Kosova janë vende mike dhe do të 
angazhohen së bashku për një të ardhme më të mirë të të rinjve të vendit tonë. Ai tha se po fillon 
një bashkëpunim i ri, nga i cili do të përfitojnë rreth 50 mijë të rinj në 5 vitet e ardhshme, ndërsa 
theksoi se do të përpiqen që në të ardhmen numri i përfituesve të jetë 100 mijë.

7.5. emërohet Këshilli drejtues i AAAPARr-së

Ministri i  Arsimit, Shkencës dhe Teknologjisë, në mbështetje të neneve 4, 21, 22 të Ligjit nr. 03/L-
189 për administratën shtetërore të Republikës së Kosovës (Gazeta zyrtare nr. 82 të datës 21 tetor 
2010), duke u bazuar në nenin 8, paragrafi 1.4 dhe shtojcën 6 të nenit 20 të Rregullores nr.02/2011 
për fushat e përgjegjësisë administrative të zyrës së Kryeministrit dhe Ministrive (22 mars 
2011), si dhe nenit 13 të Ligjit nr.04/L-138 për Arsimin dhe Aftësimin Profesional dhe udhëzimit 
Administrativ të MASHT-it Nr.05/2014, ka nxjerr vendimin për emërimin e Këshillit Drejtues të 
AAAPARR-së me mandat dy (2) vjeçar. 

      

Anëtarët e Këshillit:

Teuta Danuza, Ministria e Arsimit, Shkencës dhe Teknologjisë; 
Hysen Bytyqi, Ministria e Arsimit, Shkencës dhe Teknologjisë; 
Osman Buleshkaj, Ministria e Arsimit, Shkencës dhe Teknologjisë; 
Fisnik Lakna, Ministria e Punës dhe Mirëqenies Sociale; 
Vehbi Miftari, Ministria e Kulturës, Rinisë dhe Sportit;  
Adnan Hoxha, Ministria e Tregtisë dhe Industrisë; 

Fetije Huruglica, ministria e Shëndetësisë; 
Kapllan Halimi, Ministria e Bujqësisë, Pylltarisë dhe zhvillimit Rural; 
jashar Lushtaku, Kolegjiumi i Drejtorëve të të DKA-ve; 
Gëzim Isufi, Qendra Sociale Edikative “Don Bosko’’;  
Suad berisha. Aleanca Kosovare e Biznesit; 
Arbër Reçi, Aleanca Kosovare e Biznesit; 
Rashit Maliqi, Bashkimi i Sindikatave të Pavarura të Kosovës; 
Ramadan Beqiri, Bashkimi i Sindikatave të Pavarura të Kosovës; 
Nehat Emrullahu, Oda Ekonomike e Kosovës; 
Agron Hajdari, Agjensioni i Përkrahjes së Punësimit në Kosovë
Detyrat dhe përgjegjësitë e Këshillit Drejtues përcaktohen në nenin 5 të uA të MASHT  meNr.08/2014. 
Ndërkaq, më pas anëtarët e Këshillit Drejtues kanë propozuar z. Hysen Bytyqi, për pozitën e 
kryesuesit, i cili propozim më pas është miratuar nga Kryeministri i Republikës së Kosovës. 

7.6. Angazhimi i ekspertëve të jashtëm për mbështetje të Agjencisë

1. Angazhimi i dy ekspertëve të jashtëm 

Për mbështetjen dhe fuqizimin e rolit dhe funksionimit të AAAPARr-së, ka shpallur konkurs për 
angazhimin e ekspertëve të jashtëm dhe të brendshëm. Angazhimi i këtyre ekspertëve është bërë 
konform akteve ligjore në fuqi.  Me angazhimin e ekspertëve të jashtëm AAAPARr ka përfituar: 
- Ofrimit tё literaturës dhe dokumentacionit qё i referohet aspekteve metodologjikë dhe 

strukturore tё kualifikimeve profesionale dhe kurrikulave përkatëse.
- Mbledhja dhe analizimi i informacioneve paraprake nё lidhje me statusin, strukturën, 

funksionet, veprimtaritë dhe stafin e AAAPARr-së të Kosovës.
- Përgatitja e planit të detajuar tё veprimtarive nё lidhje me (a) kualifikimet profesionale dhe (b) 

kurrikulat e arsimit profesional
- Përgatitja e draftit paraprak tё strukturave (formateve) dhe procedurave metodologjike e administrative 

për hartimin e (a) kualifikimeve profesionale dhe (b) kurrikulave tё arsimit profesional.
- është duke u punuar në realizimin e punëtorive demonstruese  pёr hartimin e (a) kualifikimeve 

profesionale dhe (b) kurrikulave tё arsimit profesional, tё mbështetura të cilat do të  mbikëqyrën 
nga ekspertët. 

2. Angazhimi i ekspertëve të brendshëm 

Agjencia për Arsim dhe Aftësim Profesional dhe Arsim për të Rritur (AAAPARr), 
ka angazhuar tre ekspertët të brendshëm për zhvillimin e materialeve mësimore 
për  (kurse modulare afat shkurtra),  Dizajn mode; AutoCAD; Konstruksione të thata,  
që do të mundësojë avancimin e procesit të mësimdhënies për shumicën e profileve në të gjitha 
shkollat profesionale.
Përfitimi i shkollave nga mbajtja e këtyre kurseve modulare afat shkurtra në kuadër të Arsimit të 
Rriturve do të jetë gjenerimi i të hyrave vetanake nga ana e shkollave. 

7.7. Hartimi i disa udhëzuesve

Gjatë vitit 2015, është punuar nga ekspertet e angazhuar nga AAAPARR në hartimin e 
udhëzuesve të ndryshëm. 

Hartimi i udhëzuesve:

 udhëzues për dizajn mode;
 udhëzues për konstruksione te thata;
 udhëzues për AutoCAD;
 udhëzues për trajnimin e mësimdhënësve;
 udhëzues për vetë menaxhimin e Institucioneve arsimore.

gjithashtu, është punuar edhe në hartimin e standardeve te profesioneve për:

- Transport rrugor dhe
- Trafik rrugor 

Portofolio i ndertesave shkollore

Në bashkëpunim me GIzI-it,  është realizuar edhe Porofolio e ndërtesave të shkollave partnere, ku 
është bërë analizë e detajuar.Tani ne kemi të dhëna të detajuara për nevojat dhe veprimet tona 
për mirëmbajtje të infrastrukturës shkollore.

7.8. marrëveshjet e Bashkëpunimit

Nënshkrimi i bashkëpunimit në mes të përfaqësuesve të Odës Ekonomike të Kosovës, AAAPARr-
së dhe të Lux/Development dhe Qendrës së Kompetencës në Ferizaj 
Qëllimi i këtij memorandumi është që të mundësoj implementimin e praktikave profesionale të 
nxënësve në Gjermani.

Drejtori i përgjithshëm i AAAPARr-së, z. Ragip Gjoshi gjithashtu ka nënshkruar marrëveshje 
bashkëpunimi edhe me përfaqësues të D&D Business Support Center.

Në funksion të Arritjes së këtyre objektivave, AAAPARR mbështet çdo iniciativë të shoqërisë civile, 
të komunitetit dhe organizatave konsulentë që janë në harmoni me politikat strategjike të saj.  

- Qendra e Kompetencës në Skenderaj ka marrëveshje me mbi 30 biznese;
- Qendra e Kompetencës në Malishevë ka marrëveshje me mbi 56 biznese;
- Qendra e Kompetencës në Ferizaj ka marrëveshje me mbi 50 biznese të ndryshme, në mesin 

e tyre edhe ato ndërkombëtare, që është Haimerer dhe Otobook;
- Qendra e Kompetencës në Prizren ka marrëveshje me mbi  10 biznese;
- SH.M.L. T  ’’11 Marsi’’- Prizren  ka marrëveshje me mbi 30 biznese;
- SH.M.L.P ’’Shtjëfen Gjeçovi’’- Prishtinë po ashtu ka marrëveshje me mbi 30 biznese ka 

marrëveshje bashkëpunimi. 

7.9. Bashkëpunim me donatoret e AAP-së

Agjencia për Arsim dhe Aftësim Profesional dhe Arsim për të Rritur, gjatë këtij viti ka arritur 
që të ketë bashkëpunim edhe me institucione të huaja siç janë:

	 Lux/Development
	GIz,
	 ETF, 
	 CEDEFOP, 
	ALLED
	Oda zejtare e Dortmundit
	 Projekti Finlandez “Twining”

8.  QEVERISjA DHE LEGjISLACIONI- AKTIVITETET 
      RRETH BuRIMEVE NjERëzORE

Me nënshkrimin e marrëveshjeve të 17.07.2014  me 5 (pesë) komunat ku sipas nenit 6 dhe 16 
të Marrëveshjeve është  bërë bartja e kompetencave edhe për menaxhimin e financave dhe 
personelit për 6 (gjashtë) shkollat partnere të AAAPARr-së. Në këtë drejtim janë bërë hapa progresiv 
duke e aftësuar menaxhmentin e shkollave për përzgjedhjen e personelit të mësimdhënësve dhe 
atë administrativ konform kornizave ligjore. Vlen të ceket se gjatë kësaj periudhe janë zgjedhur 
kontekste gjyqësore, me të cilat janë vërtetuar vendimet e ndërmarra nga AAAPARr. Më poshtë 
janë disa prej aktiviteteve që janë realizuar gjatë periudhës janar – dhjetor të  vitit 2015. 

1. Përgatitja e draft-rregullores së KD-së dhe miratimi i saj.
2. Dizajnimi, strukturimi dhe lansimi i ueb-faqes së Agjencionit. 
3. është bërë deklarimi i përvojës së punës, dhe janë mbuluar më dëshmi për vitet e deklaruara 

(sipas kërkesës së Qeverisë, përkatësisht MAP-it), për stafin e AAAPARr-së dhe 6 (gjashtë) 
shkollave partnere të AAAPARr- së.

4. Shpallja e konkursit për regjistrimin e nxënësve për 6-të shkollat partnere, sipas kritereve të 
caktuara nga MAShT-i, dhe janë regjistruar në 1792 nxënës. Në krahasim me vitet e kaluara, 
kemi pasur rritje të kërkesave për regjistrim të nxënësve në 6 (gjashtë) Qendrat e Kompetencës.

5. Shpallja e konkurseve për 42 vende te lira në afatin e parë për personelin mësimdhënës në 6 
(gjashtë)shkollat partnere të AAAPARr- së. Në këtë konkurs kanë aplikuar 245 aplikues në 6 
(gjashtë)shkollat partnere të AAAPARr-së.

6. janë formuar 6 komisione vlerësuese për rekrutimin e personelit mësimdhënës, në secilin 
komision kanë qenë të përfshirë nga një përfaqësuese nga AAAPARr-ja, MAShT-i dhe 
menaxhenti i shkollave partnere. 

7. Në Qendrën e Kompetencës në Prizren,  për 15 vende të lira të punës kanë aplikuar 129 
aplikues, prejtëcilëve42 kandidatë janë intervistuar, kurse 15 nga ta janë pranuar. 

8. Në Qendrën e Kompetencës në Ferizaj, për 17 vende të lira të punës kanë aplikuar 58 aplikues, 
prej të cilëve janë intervistuar 32 kandidatë dhe nga ta16 janë pranuar. 

9. Në Qendrën e Kompetencës në Malishevë, për 2 dy vende të lira të punës kanë aplikuar 3 
aplikues, prej të cilëve 3 janë intervistuar 2 nga ta janë pranuar.

10. Në Sh.M.L.T “11 Marsi” në Prizren, për 6 vende të punës kanë aplikuar 13 aplikues, ndërsa 10 
prej të cilëve janë intervistuar dhe 6 nga ta janë pranuar. Vlen të ceket se nuk kemi pas asnjë 
ankesë për konkursin e rregullt. 

11. Në Qendrën e Kompetencës në Skenderaj për 1 (një), vend të punës kanë aplikuar 3 aplikues 
dhe të 3(tre) janë intervistuar, kurse vetëm njëri nga ta është pranuar. 

12. Gjithashtu me 06.08.2015është shpallur konkursi për Qendrën e Kompetencës në Malishevë, 
me vendim të Inspektorit të Punës nr. 37-185/14 A. Këtij konkursi i janë përgjigjur 209 aplikues, 
78prej të cilëve janë intervistuar dhe janë pranuar vetëm 16 nga ta. 

13. është themeluar komisioni për ankesa dhe parashtresa i Agjencisë së Arsimit dhe Aftësimit 
Profesional dhe Arsimit për të Rritur. Gjithsej kemi pasur 14-të ankesa, ku janë shqyrtuar të 
gjitha ankesat dhe të gjithë ankuesit kanë marrë përgjigje nga ana e këtij komisioni. 

14. është shpallur konkursi plotësues për regjistrimin e nxënësve në ato Qendra ku ka pasur 
vende të pa plotësuara. Vlen të ceket se kemi pas rritje të numrit të nxënësve në nivel të 
përgjithshëm në 6(gjashtë) shkollat partnere.

15. Gjithashtu është bërë shpallja edhe e konkursit plotësues për vendet e lira të formuara në 
6(gjashtë), shkollat partnere janë shpallë 14 vende të lira. Këtij konkursi i janë përgjigjur 59 
aplikues. 

16. I gjithë personeli mësimdhënës për 6 Qendrat e Kompetencës janë pajisur me kontrata, (janë 
vazhduar, harmonizuar me kontratat kolektive si dhe përgatitja e kontratave për personelin e 
ri të pranuar me konkurs të rregullt).

17. janë bërë deklarimet me kohë për vendosjen në listën e pagave në sistem e Payroll-it në 
Ministrin e Financave. 

18. është bërë bartja e personelit ndihmës nga Shkollat Partnere në Agjenci, 4(katër) gjithsej. 
19. është punuar draft rregullorja për sistematizimin e vendeve të punës sipas përshkrimit të 

vendit të punës. 
20. është bërë shpallja e konkursit për angazhimin e Ekspertëve të jashtëm. Këtij konkursi i janë 

përgjigjur 10 aplikues për 2 vende të shpallura nga ta, janë përzgjedhur 2 për angazhim 3 
mujor. 

21. Shpallja e konkursit plotësues për plotësimin e vendeve të lira të punës në QEK Ferizaj, SHMT 
“11 Marsi” Prizren dhe QEK Prizren, gjithsej 5 (pesë) vende të liratë punës.

9. AKTIVITETET E REALIzuARA NGA FINANCAT

më poshtë janë disa prej aktiviteteve që janë realizuar gjatë periudhës janar – dhjetor të  
vitit 2015 në sektorin e Financave. 

1. Planifikimi i buxhetit të shkollave dhe Agjencisë për vitin 2016/2018
2. janë identifikuar indikatorët për planifikimit të Buxhetit  
3. është trajnuar stafi i Agjencisë për Free Balance. 
4. është instaluar sistemi i Free Balanc-it në zyrën qendrore të AAAPARr-së, dhe tani pagesat 

kryhen nga stafi i Agjencisë dhe si rezultat i kësaj, shkollat janë shumë të kënaqura për këtë 
sukses të arritur pasi që pagesat kryhen shumë shpejt. 

5. është bërë paraqitja e Kornizës Afatmesme të Shpenzimeve për zyrën Qendrore dhe 6 gjashtë 
Qendrave të Kompetencës;   

6. është bërë kalkulimi i përvojës së punës sipas vendimit të Qeverisë për pagesën e 0.5%, për të 
gjithë mësimdhënësit dhe stafin  Agjencisë;

7. është bërë menaxhimi financiar i rregullt i pagave për të gjithë  muajt paraprakë (janar –
Dhjetor);

8. është bërë rishikimi i buxhetit për vitin 2015 për Qendrat e Kompetencës dhe Agjencisë.
9. Planifikimi i buxhetit të shkollave dhe Agjencisë për vitin 2016/2018;
10. janë identifikuar indikatorët për planifikimin e Buxhetit ;
11. Pranimi i tri Qarkoreve Buxhetore dhe planifikimi i buxhetit të shkollave për kategori 

ekonomike (të gjitha shkollat e kanë bërë shpërndarjen e buxhetit sipas afatit të caktuar);
12. Vlen të theksohet edhe Pjesëmarrje në grupet punuese për: “Orientim strategjik dhe Financimi i 

Qendrave të Kompetencës, në bashkëpunim me partnerët AAAPARr, MAShT, LuX-DEV si dhe shkollat;
13. Përgatitja e propozimit për financim në dy sektorë të shëndetësisë; 
14. Takime me Lux/Development lidhur me hartimin e një strategjie për zhvillimin e shkathtësive 

në dy sektor; shëndetësi dhe ekonomi angazhimi i bartësve relevant ne procese, formimi i 
grupit punues dhe mundësia e financimit nga Lux/Development;

15. Takime me Lux/Development lidhur me hartimin e një strategjie për zhvillimin e shkathtësive 
në dy sektor; shëndetësi dhe ekonomi angazhimi i bartësve relevant ne procese, formimi i 
grupit punues dhe mundësia e financimit nga LuxDevelopment;

10. VIzIONI yNë PëR ARSIM 
       DHE AFTëSIM PROFESIONAL
 
Viti 2016 do të jetë një vit i qartësimit të vizionit dhe misionit për AAAPARr-në, e cila është përfshirë 
në të gjithë procesin e reformimit të sistemit të arsimit dhe arsimit profesional dhe arsimit për të 
rritur me definimin e fushës së përgjegjësisë nga MAShT dhe aktorët tjerë. Megjithatë, AAAPARr-
ja, do të vijoj punën në zbatim të funksioneve të saj. Vizioni ynë është bazuar në Ligjin e AAP-së 
dhe uA 14/14, si dhe në dokumente strategjike të MAShT-it. Në qendër të angazhimit tonë do të 
jetë përgatitja për zbatimin e dispozitave kalimtare të Ligjit të Arsimit Profesional të Republikës së 
Kosovës, që nga 1 shtatori 2016 për zhvillimin e të gjitha shërbimeve që i definohen AAAPARR-
së, i vënë si synim për vitin 2016. Reforma e MASHT-it në AAP synon të fus në zbatim standarde, 
kurrikula bërthamë, kualifikime sipas kërkesave të tregut të punës dhe  të cilat do të përshtaten 
me Kornizën Kombëtare të Kualifikimeve (KKK) dhe në përputhje me Kornizën Evropiane të 
Kualifikimeve (KEK). Arsimi dhe Aftësimi Profesional është punë shumë përmbajtjesore nën 
përgjegjësinë e Ministrisë së Arsimit, të Shkencës dhe Teknologjisë (MASHT) me arsimin e mesëm 
profesional dhe nën përgjegjësinë e Ministrisë së Punës dhe Mirëqenies Sociale (MPMS) për 
aftësimin dhe riaftësimin e të papunëve. Mirëpo, synim yni është qe të bashkëpunojmë ngushtë e 
të bashkërendojmë aktivitetet tona edhe me disa ministri të tjera, si ajo e shëndetësisë, e kulturës, 
rinisë dhe sportit, zhvillimit ekonomik, të industrisë dhe e bujqësisë, që janë po ashtu të përfshira 
në përgjegjësitë e sektorit. Përveç përmirësimeve thelbësore në nen sektorin e AAP-së gjatë 
disa viteve të fundit, megjithatë mbesin shumë boshllëqe për të plotësuar dhe sfida të numërta 
për t’u përballuar si: rritja e buxhetit, evitimi i mësimdhënies në dy ndërrime; përmirësimi i 
mbajtjes së praktikës profesionale; zhvillimi profesional i kapaciteteve njerëzore; akreditimi dhe 
baras vlerësimi; përmirësimi i cilësisë dhe i relevancës së kurrikulave dhe fuqizimi i përgatitjes 
së kuadrove për tregun e punës. Andaj, AAAPARR gjatë vitit 2016 planifikon të vazhdojë me 
përmirësimin dhe ndërtimin e proceseve menaxhuese për Personelin, Financat dhe Objektet e 
shkollave komform bazës ligjore për  zhvillimin e një mekanizmi të qëndrueshëm për funksionimin 
e sistemit të AAP për të ardhmen. AAAPARR do të jetë udhërrëfyes në nen sektorin e AAP-së për 
përmirësimin e punës praktike dhe lidhjeve me ekonominë; Të rishikoj kurrikulat komfor Kornizës 
së Re të Kurrikulit; Të mundësoj aftësimin permanent të lidershipit/menaxhmentit (udhëheqje 

arsimore), mësimdhënësve për çështje pedagogjike dhe zhvillimin e metodologjisë së programeve 
për arsim për të rritur; Të bashkëpunoj për përgatitjen, zhvillimin dhe metodologjinë e hartimit 
të standardeve të profesioneve, zhvillimin e materialeve mësimore dhe arritjen e kualifikimeve 
profesionale me bartësit relevant në përputhje me standardet Evropiane, ngritjen e kapaciteteve 
të burimeve njerëzore, si dhe krijimin e kushteve sa më optimale (në aspektin e dokumenteve 
profesionale) për  kultivimin e shkathtësive të duhura te nxënësit për të konkurruar jo vetëm në 
tregun vendor por edhe atë ndërkombëtar.

